
	[bookmark: _GoBack]Ձեր ս.թ. սեպտեմբերի 7-ի N ԳՍ/23.1/22999-2021 գրությամբ ներկայացված՝ «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն և Հայաստանի Հանրապետության կառավարության 2021 թվականի հուլիսի 22-ի N 1210-Ն որոշումների մեջ փոփոխություններ և լրացումներ կատարելու մասին»» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով առաջարկվում է ՀՀ մարզերում առաջնահերթ, անհետաձգելի և հրատապ լուծում պահանջող հիմնախնդիրների լուծման նպատակով ՀՀ կառավարության 22.07.2021թ. N 1210-Ն որոշման մեջ կատարել միջհոդվածային և ըստ ուղղությունների վերաբաշխումներ, ուղղությունների ցանկը համալրել նոր օբյեկտներով, միաժամանակ գոյություն ունեցող օբյեկտների մասով ներկայացնելով միջոցների հատկացման լրացուցիչ պահանջ: Այս կապակցությամբ հայտնում ենք, որ Գնումների մասին ՀՀ օրենքի 15-րդ հոդվածի 4-րդ կետի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող, եթե օրենքով կամ համայնքի ավագանու որոշմամբ այլ բան նախատեսված չէ:
	Ելնելով վերոգրյալից հայտնում ենք, որ եթե նախատեսվող աշխատանքների ձեռքբերման համար ՀՀ օրենսդրությամբ սահմանված կարգով պահանջվում են փորձաքննություն անցած նախագծանախահաշվային փաստաթղթեր, ապա հատկացումներին հնարավոր է անդրադառնալ նշված փաստաթղթերի առկայության դեպքում:
2.   Նախագծի հիմնավորման մեջ նշվում է, որ ներկայացված կարգավորումը չունի կապ Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարության հետ: Մինչդեռ համայնքների տնտեսական և սոցիալական ենթակառուցվածքների զարգացմանն ուղղված գործընթացի բարելավումը և շարունակության ապահովումը հանդիսանում է ՀՀ կառավարության առաջնահերթություններից: Ուստի առաջարկում ենք բացահայտել կապը վերոնշյալ ակտերի հետ և այն արտացոլել հիմնավորման մեջ:
3.    Ինչ վերաբերում է Նախագծի խմբագրական բնույթի վրիպակներին, ապա առաջարկում ենք Նախագծի՝
· վերնագրում «և Հայաստանի Հանրապետության կառավարության 2021 թվականի հուլիսի 22-ի N 1210-Ն որոշումների» բառերը փոխարինել «որոշման» բառով, նկատի ունենալով, որ փոփոխություններն անհրաժեշտ է կատարել «Հայաստանի Հանրապետության 2021 թվականի պետական բյուջեի մասին» օրենքում և ՀՀ կառավարության 30.12.2021թ-ի N 2215-Ն որոշման մեջ, 
· N  2 հավելվածը ներկայացնել «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 7 աղյուսակի և ՀՀ կառավարության 30.12.2020թ-ի N 2215-Ն որոշման N 5 հավելվածի N 6 աղյուսակի բովանդակություններին համապատասխան,
· N N 4 և 5 հավելվածներում ճշգրտել արդյունքային չափորոշիչների ոչ ֆինանսական ցուցանիշները:	

